
Optimiste 
Musik: Mike Kremer. Nils Schreiber 

Text: Mike Kremer 

 

Hür op zo kühme, denn et es, wie et es 

un loss dat Schänge blieve, nemm dat, wat do kriss 

Meins do, die Aandere han kei Jepäck to drage? 

D’röm loss et jod sin un hür op dich zo beklage 

 

Alles klor, mir sin doh, un mir sin Optimiste 

Janz ejal, wat ens wor, mer kritt nix dovun zoröck 

Nemm d’r Platz, maach Rabatz, hallo Welt, mir künne laut sin 

Alles klor, mir sin doh un heh jehüre Optimiste hin 

 

Oh - weil mir Optimiste sin 

Oh - krije mir schon alles hin 

Oh - weil mir Optimiste sin 

Oh - un heh jehür’ mer hin 

 

Wenn jet zosammeklapp un do bes alles satt, 

passeet et manchmol, dat zosamme alles klapp 

Et jitt su Lück, denne schläht Spass fies op dä Mare 

Aff un aan laache künnt su mancher ens verdrage 

 

Oh, oh, Optimiste - Jo, mir sin Optimiste 

Un föhrt dä Wäg, op däm do jeihs, nit nur jraadus, 

jenieß de Sonn un maach en Wanderung dorus 


